
Área de Turismo e Cultura (Cultura)
BASES PARA O PROGRAMA DE TEATRO PROFESIONAL 2019 (PROSCENIO) PARA A PROVINCIA DE LUGO.
A Área de Turismo e Cultura, ten entre as súas competencias as de contribuír á difusión da cultura e do teatro na  súa vertente profesional en entidades pertencentes á provincia de Lugo, e ao mesmo tempo as de potenciar a actividade cultural que se desenvolve nos distintos concellos da xeografía lucense. 
Por esa razón, ponse en marcha o Programa de Teatro Profesional 2019, (PROSCENIO) no que poderán participar as compañías profesionais de teatro, de carácter privado, con domicilio fiscal na provincia de Lugo. 
Con estes circuítos preténdese activar un sector en serias dificultades na actual situación económica- social para o mundo cultural.
Este Programa vai dirixido tanto aos concellos da provincia, que poderán solicitar actuacións para se acolleren a este programa, como a aquelas asociacións culturais da provincia de Lugo, que estean xuridicamente constituídas  (enténdase con sede ou delegación social na provincia), adaptadas a normativa vixente, que carezan de finalidade de lucro, que desenvolvan a súa actividade no ámbito territorial da provincia e que teñan entre as súas finalidades a promoción da cultura entre o conxunto demográfico lucense. 

O orzamento  previsto para por en marcha o Programa de Teatro Profesional 2019, (PROSCENIO) é de 50.000 €. A distribución da/s función/s por compañías teatrais dependerá da demanda e do atractivo que resulte o proxecto para os solicitantes do Programa, establecéndose igualmente que o cento por cento de todas as funcións asinadas a unha mesma compañía teatral deberá ser inferior a 15.000 € máis IVE, de acordo co establecido no artigo 118.1 da Lei de Contratos do Sector Público. Non obstante, o número máximo de adxudicacións por compañía teatral non poderá superar as 6 actuacións.
En canto ao réxime dos contratos menores, estarase ao disposto polo marco normativo establecido nos artigos 29.8, 118 e 131.3 da Lei 9/2017, de 8 de novembro de Contratos do Sector Público.
O caché será o propio de cada compañía teatral profesional, de carácter privado, debendo especificar os gastos de cada función:  seguridade social, equipo técnico (iluminación, son, etc…), pago dos actores e actrices participantes en cada representación, etc… Así mesmo, no momento da xustificación da actuación, e previamente ao pago da porcentaxe propia que lle corresponda aboar á Deputación (máximo 50% do caché da actuación) os grupos de teatro participantes neste Programa deberán achegar documentación coa que se acredite que as actrices e actores están contratados de conformidade o convenio vixente.
O calendario de actuacións irá dende o 4 de maio até o 31 de decembro de 2019 e o caché e a duración das representacións dependerá da tipoloxía e natureza das obras presentadas sendo o caché máximo sen técnica 4.000 euros e de 5.500 euros con necesidades técnicas (luz, son, etc…).

Do mesmo xeito, os Concellos e entidades solicitantes deberán especificar cal é a súa preferencia para a actuación/s solicitada e sinalando igualmente unha segunda data de reserva para o tipo de actuación/s solicitada/as dentro deste Programa. 
A Área de Turismo e Cultura establece que, tendo en conta os cachés das actuacións, que todos os solicitantes (os Concellos e as asociacións culturais solicitantes, legalmente constituídas) deberán asumir o pagamento- como mínimo- do 50% do custo de cada unha das actuacións  concedidas. O resto do caché da compañía teatral, ata  o máximo do 50% do custo da actuación correrá a cargo da Deputación de Lugo (Área de Turismo e Cultura). 
A porcentaxe que aboará a Deputación (ata un 50% máximo do custo da actividade), estará condicionada a cantidade que o Concello/Asociación solicitante poida recadar coa entrada simbólica que puidese cobrar- se fose o caso-. No caso que esta supere o 50% do caché da actuación, a porcentaxe a aboar polo solicitante beneficiado da actuación será o total da recadación obtida, debendo a Deputación aboar o grupo teatral a porcentaxe restante ata o pagamento do cento por cento da actuación. Neste senso, os grupos actuantes deberán facturarlle á Deputación de Lugo, o 50% (como máximo) do custo da actividade teatral e o 50% (como mínimo) ao Concello ou asociación solicitante da función. Por esta razón, non se pagará os grupos de teatros mentres o beneficiario da actuación ( Concello ou Asociación beneficiaria) non achegue o certificado de actuación onde constará – se fose o caso- a recadación total obtida pola representación teatral, segundo o recollido no anexo 9.
OBRIGAS DOS CONCELLOS/ASOCIACIÓN SOLICITANTES:
De acordo coas presentes bases, os Concellos e as entidades solicitantes das actuacións deberán aceptar as condicións deste programa, e por tanto quedan obrigados a:
a) Aboar a parte correspondente do caché do grupo teatral que actúe (mínimo do 50% do custo total da actuación concedida), estando obrigados a presentar ante a Deputación certificado de actuación onde constará- de ser o caso- a recadación total obtida pola representación teatral, segundo o establecido no anexo 9. 
b) Dispor dos seguros pertinentes para a realización das actuacións deste programa,  asumindo todas as responsabilidades derivadas da organización, realización e desenvolvemento da actividade: local, aforo ou calquera outra derivada da materialización deste proxecto, de acordo co establecido nas bases da convocatoria. A Deputación queda exenta de calquera responsabilidade derivada deste programa, incluídas as derivadas das situacións que se poidan producir previamente á actuación, durante a mesma ou despois dela ou tamén aquelas referidas ao desprazamento previo e/ou posterior ás actuacións por parte das compañías participantes no programa.
c) Aceptar e asumir todas as obrigas e condicións establecidas na presente convocatoria.
d) Organizar e  desenvolver as actuacións velando pola súa correcta realización e pola súa seguridade de acordo coa normativa legal vixente.
e) Para lle facer fronte a ese 50% mínimo de pago ao grupo teatral, os Concellos e asociacións culturais (legalmente constituídas) poderán- se así o consideran-             cobrar unha entrada simbólica, debendo a Deputación ser informada das cantidades concretas que se recaden, así como do número de espectadores que presenciaron a peza teatral.
f) Inscribirse no programa de Teatro Profesional 2019, (PROSCENIO), no prazo de 15 días naturais, a contar dende o día seguinte o da publicación destas bases no B.O.P,  especificando na súa solicitude o tipo de función que se quere inserir na programación de cada concello/asociación e maila data seleccionada e outra máis de reserva- segundo preferencia- para a realización da función teatral.
g) Memoria de actividades culturais realizadas nas últimas dúas anualidades.
h) Estratexias de difusión e promoción da programación (conxunto de accións transversais que buscan achegar as diferentes actividades e espectáculos culturais ao conxunto da sociedade)
i) Establecer un local axeitado para desenvolver as representacións posuíndo as necesidades técnicas e de seguridade. A Deputación de Lugo exímese de calquera  responsabilidade derivada da realización da actividade: características do local, aforo ou calquera eventualidade referida á materialización da actividade concedida, tal como se establece nesta convocatoria, ou as referidas a traslados da compañía, idade dos actores/actrices,  montaxe, representación, desmontaxe, entre outros.
É obrigatorio comunicar á Deputación Provincial os seguintes datos relacionados co lugar onde se vai a facer a función:
→ Nome do espazo onde se vai facer a función, enderezo, planos dixitalizados, fotografías, raider técnico (iluminación, son, etc…), aforo do espazo ou espazos que se ofrecen para a realización da/as función/s.
j) Nomear unha persoa responsábel que se faga cargo da promoción do evento e  do óptimo desenvolvemento da actividade.
k) Utilizar o idioma galego nos carteis anunciadores e en toda a propaganda que se faga do evento.
l) Distribuír os carteis anunciadores do programa enviados dende a Deputación. En toda a publicidade que se faga a maiores deberá figurar que a actuación pertence ao Programa de Teatro Profesional 2019, xunto co logo da Deputación de Lugo. Esta última poderá, se o considera necesario, solicitar a xustificación da citada publicidade.
m) Deberán poñerse en contacto coa Área de Cultura se xorde calquera tipo de inconveniente que non permita desenvolver a actuación na data acordada. 
n) De producirse unha renuncia- tanto por parte do solicitante como por parte do grupo beneficiario- e sempre que sexa, por circunstancias alleas  á Deputación de Lugo, nin o grupo contratado nin o solicitante beneficiario terán dereito a ningunha indennización económica..
OBRIGAS DA DEPUTACIÓN:
→ De igual xeito, a Deputación de Lugo comprométese a lles aboar- como máximo- a porcentaxe do 50% do custe total da actuación ao grupo ou grupos participantes neste programa, e en todo caso, sempre que se acredite a realización da actuación e, aínda no caso 
de que houbese algún incumprimento de carácter formal por parte da entidade solicitante da actuación. Non obstante, a porcentaxe que debe aboar a Deputación non se efectuará ata que o Concello ou Asociación beneficiaria con este programa non achegue o certificado de actuación onde constará- se fose o caso- a recadación total obtida pola representación teatral, segundo o establecido no anexo 9.
Ademais a Deputación comprométese a:
· Constituír unha comisión técnica  que analizará a presentación de solicitudes (peticións de actuacións e inscrición dos grupos teatrais de acordo co establecido nas bases), a adxudicación das actuacións e a elaboración dun  cronograma temporal das actuacións adscritas a este Programa, tratando de encaixar as necesidades dos concellos/asociacións coas datas dispoñibles dos propios grupos teatrais. A composición da comisión técnica será nombrada por Resolución de Presidencia.
· -Decidir e distribuír o cronograma espacial e temporal das solicitudes en función das necesidades dos concellos/asociacións e tamén das compañías teatrais participantes.
· Cantas outras situacións se deriven do contido estrito deste programa.
→ Os  criterios de valoración a ter en conta pola Comisión  Técnica de valoración serán:
A)  PARA OS SOLICITANTES DE ACTUACIÓNS:
	CRITERIOS
	BAREMACIÓN MAXIMA

	Adaptación do espazo indicado para a realización da función. Os espazos deberán reunir as condicións técnicas necesarias para a representación das pezas así como en materia de seguridade  tanto para o público asistente como para as persoas integrantes do grupo/os de teatro
	15 puntos 

	Memoria de actividades culturais anual
	15 puntos 

	Estratexias de difusión e promoción da programación
	10 puntos 


· A puntuación mínima esixida para a concesión da solicitude/es será a de obter -como mínimo- o 50% total dos puntos totais que figuran na baremación máxima e, debendo –igualmente- puntuar en cada un dos criterios de valoración.
· En caso de empate entre varios solicitantes, e aos efectos de poder encadrar as solicitudes dentro do orzamento establecido para este Programa, a orde de prelación para a obtención de representación/actuación será o número de orde de entrada da solicitude no Rexistro Xeral da Deputación.
B) PARA AS COMPAÑÍAS DE TEATRO PARTICIPANTES:
	CRITERIOS
	BAREMACIÓN MAXIMA

	Interese cultural, artístico, relevancia e singularidade do proxecto artístico presentado
	15 puntos 

	Viabilidade técnica e económica do proxecto artístico presentado, tendo en conta especialmente o orzamento e a adecuación do proxecto artístico aos obxectivos que persegue o Programa
	15 puntos 

	Capacidade de produción e distribución
	10 puntos 

	Repercusión do proxecto artístico na creación e fomento de públicos para as artes escénicas
	10 puntos 


· A puntuación mínima esixida para a inclusión no elenco de compañías teatrais participantes neste Programa será a de obter -como mínimo- o 50% total dos puntos totais que figuran na baremación máxima e, debendo –igualmente- puntuar en cada un dos criterios de valoración.
· En caso de empate a puntos entre varias compañías, a adxudicación de actuacións virá determinada non só pola demanda senón tamén polo número de orde de entrada da solicitude no Rexistro Xeral da Deputación.
OBRIGAS DAS COMPAÑÍAS PROFESIONAIS DE TEATRO PARTICIPANTES
Polo que respecta as compañías de teatro participantes no Programa de Teatro profesional 2019, (PROSCENIO) as súas obrigas para se acolleren a este programa de difusión do teatro profesional son:
a) Estar dadas de alta no IAE, nunha actividade acorde coa prestación a desenvolver.
b) Aceptar e asumir todas as obrigas e condicións establecidas na presente convocatoria
c) Seren compañías profesionais de teatro, de carácter privado, con domicilio fiscal na provincia de Lugo. 
d) Contratar ás e aos seus compoñentes seguindo os convenios colectivos vixentes e a de contar con todos os seguros pertinentes para a realización de espectáculos.
e) Contar cunha sede na provincia de Lugo que non sexa unicamente social, senón que se realice nese mesmo espazo todo o relativo á súa actividade teatral: ensaios... Se a sede social non coincide co local de ensaios, este local de ensaios deberá estar obrigatoriamente en Lugo e deberase acreditar esta situación documentalmente.
f) Inscribirse no Programa de Teatro Profesional 2019, (PROSCENIO) cumprindo todos os requisitos establecidos nas bases da convocatoria.
g) Realizaren as actuacións nos lugares e horas asignados pola Deputación de Lugo en colaboración cos concellos/asociacións solicitantes.
h) A de lle expediren á Deputación a/as factura/as correspondentes ás actuacións xa realizadas, e unha vez que a Unidade xestora teña no seu poder os datos da recadación – se fose o caso- obtida polo Concello ou Asociación beneficiaria da actuación.
i) Ter en conta que a Deputación só aboará – como máximo- o 50 % do custo total de cada actuación, quedando a cargo do Concello ou da asociación cultural solicitante – como mínimo o 50 % restante. Estas facturas deberán presentarse na área de Turismo e Cultura da Deputación de Lugo, sempre e despois de que a unidade xestora teña coñecemento de que a actuación foi realizada con satisfacción e que o beneficiario da actuación presente certificado de actuación onde constará a recadación total obtida pola representación teatral ( se fose o caso), segundo o establecido no anexo 9. 
j) Deberán poñerse en contacto coa Área de Turismo e Cultura se xurdise calquera tipo de inconvinte que non permita levar a cabo a actuación.
k) Deberán facer constar que a actividade a subvenciona a Área de Turismo e Cultura da Deputación de Lugo en todas as actividades de promoción do espectáculo que faga a propia compañía.
l) A de utilizaren o idioma galego nas representacións das actuacións.
m) Cada compañía profesional de teatro poderá ofertar para este Programa 2019 as obras que considere. 
n) As compañías profesionais de teatro terán que contar co seguro de responsabilidade civil pertinente para a realización das obras de teatro, e para eses efectos deberán cubrir o modelo de declaración xurada recollido nas bases. A Deputación queda exenta de calquera responsabilidade derivada deste programa, incluídas as derivadas das situacións que se poidan producir non só durante a propia actuación, senón tamén no desprazamento previo e posterior ás representacións por parte dos grupos participantes neste programa. 
o) As compañías profesionais de teatro deberán entregar copia das altas de todos os actores/actrices que participen nas representacións deste programa. Documento TA1 ( ou calquera outro documento acreditativo de tal situación) e copias compulsadas dos contratos debidamente selado pola oficina de emprego . No caso de que o persoal sexa autónomo deberase presentar a factura dos servizos prestados á compañía teatral, así como  o seu xustificante de pago.
p) As compañías deberán entregar copia do plan de autoprotección.
q) No caso de que a compañía profesional de teatro tivese  actores/actrices menores de idade, actuarán a todos os efectos baixo a responsabilidade da propia compañía, eximíndose a Deputación de calquera responsabilidade a este respecto.
· MODELOS DE SOLICITUDE PARA PARTICIPAR NO PROGRAMA DE TEATRO PROFESIONAL 2019, (PROSCENIO):
	A) Compañías profesionais de teatro, de carácter privado:


As entidades que desexen participar nesta convocatoria deberán presentar a súa solicitude no modelo normalizado que se lles proporcionará na Área de Turismo e Cultura ou tamén podendo descargalo da web provincial (Área de Turismo e Cultura). A solicitude deberá presentarse no Rexistro da Deputación de Lugo, acompañada da seguinte documentación:
· Solicitude de participación no Programa de Teatro Profesional 2019, (PROSCENIO).
· Fotocopia compulsada de estar dada de alta no IAE, dentro dun epígrafe acorde coa prestación a desenvolver.
· Fotocopia compulsada da tarxeta do CIF da entidade.
· Fotocopia compulsada da tarxeta do NIF do representante
· Certificado dos datos bancarios
· Documentación técnica (elaboración dun informe explicativo)
· Declaración responsable acreditativa do domicilio social e do enderezo do local de ensaios da compañía. (Anexo 1)
· Orzamento de gastos previstos e necesarios para a representación da obra/as. (Anexo 2)
· Declaracións responsables do representante da compañía teatral. (Anexo 3)
· Declaración responsable do elenco de actores e actrices que participarán na representación da/as obra/as. (Anexo 4)
· Declaración de dereitos exclusivos de representación (Anexo 5)
· Declaración responsable. (Anexo 6)
→ Para a xustificación e abono da parte que debe aboar a Deputación deberán presentar: 
· Factura coa porcentaxe que en cada caso lle corresponda aboar á Deputación (máximo 50% do caché da actividade), e unha vez que a Unidade xestora reciba a certificación da actuación por parte dos solicitantes (concello ou asociación beneficiario da actuación), segundo o establecido no anexo 9. Será a unidade xestora quen se poña en contacto con ésta para que emita a factura pola porcentaxe propia restante que non superará en ningún caso e, como máximo, o 50% do caché da actividade. 
r) ● Copia das altas na Seguridade Social de todos os actores/actrices que participen nas representacións deste programa. Documento TA1 ( ou calquera outro documento acreditativo de tal situación) e copias compulsadas dos contratos debidamente selado pola oficina de emprego . No caso de que o persoal sexa autónomo deberase presentar a factura dos servizos prestados á compañía teatral, así como  o seu xustificante de pago. (A presentar obrigatoriamente coa factura).
	B) Concellos e entidades solicitantes das actuacións:


Os concellos e entidades solicitantes das actuacións que desexen participar nesta convocatoria deberán presentar a súa solicitude no modelo normalizado que se lles proporcionará na Área de Turismo e Cultura ou tamén podendo descargalo da web provincial (Área de Turismo e Cultura).
● Solicitude de participación no Programa de Teatro Profesional 2019, (PROSCENIO).
● Memoria do lugar onde se vai a facer a función teatral 
● Compromiso (por escrito) de lles facer fronte ás obrigas económicas derivadas 
deste programa (como mínimo do 50% do custo da actuación) (Anexo 7)
● Memoria das actividades culturais realizadas ao longo das dúas (2) últimas 
anualidades.
● Estratexias de difusión e promoción da programación (conxunto de accións 
transversais que buscan achegar as diferentes actividades e espectáculos culturais 
ao conxunto da sociedade).
● Compromiso (por escrito) de que acepta e asume todas as responsabilidades  derivadas da realización da actividade: características do local, aforo ou calquera outra vinculada á realización da actividade concedida. (Anexo 8) 
● Compromiso (por escrito) de que acepta as condicións que se establecen nas bases do Programa. (Anexo 8)
● Planos, fotografías, equipación técnica do espazo no que se vai realizar a representación.
→ Para a xustificación e abono da parte que debe aboar a Deputación:
· Certificado de haberse feito a actuación unha vez materializada, onde figure- se é o caso- o total do recadado coa entrada simbólica. (Anexo 9)
→A Deputación reservarase o dereito de requirir, se é o caso, cantos outros documentos sexan precisos para xustificar o pagamento da porcentaxe propia (máximo 50% do caché/ ou custo total da actividade) que lle corresponde aboar ás compañías de teatro profesional,  unha vez feita a actividade. 
· A Deputación resérvase o dereito a poder esixir ao beneficiario o comprobante do pago da porcentaxe establecida correspondente (mínimo do 50 % do caché). 
· → A Deputación  reservase o dereito a proceder a redución – de oficio e de xeito automático- da parte que lle corresponde aboar (máximo 50% do caché/ ou custo total da actividade) ás compañías de teatro profesionais participantes unha vez feita a actividade. Esta redución estará vinculada a parte aboada polo beneficiario da actividade  (aboará como mínimo 50 % do caché) e tamén ao total do recadado coa entrada simbólica- se fose o caso-.
LUGAR E PRAZOS DE PRESENTACIÓN DE SOLICITUDES 
A) Compañías profesionais de teatro de carácter privado 
As compañías profesionais que desexen participar nesta convocatoria deberán presentar a súa solicitude nos rexistros autorizados pola lexislación vixente, no prazo de un 15 días naturais, a contar desde a publicación das bases no BOP.
B) Concellos e entidades solicitantes 
Os Concellos e asociacións que desexen participar nesta convocatoria deberán presentar a súa solicitude nos rexistros autorizados pola lexislación vixente, no prazo que de 15 días naturais, a contar desde a publicación das bases no BOP.
Notas.- 
→ Calquera modificación/cancelación na solicitude ou na resolución da concesión (por parte dos solicitantes ou das compañías teatrais) terá que ser comunicada á Deputación de Lugo (Área de Cultura) nun prazo mínimo de 15 días hábiles antes da data sinalada. En caso contrario, a modificación/cancelación non causará efectos, manténdose as responsabilidades que puideran derivarse para os colectivos participantes (solicitantes e compañías teatrais) e, eximíndose a Deputación de calquera responsabilidade a este respecto.
→ Determinacións procedimentais:
Na tramitación da concesión aplicarase a Lei  de procedemento administrativo e na xustificación,  a lexislación de contratos.
Lugo, 22 de febreiro de 2019.
O Presidente.-





A Secretaria Xeral.-
Darío Campos Conde




María Esther Alvarez Martínez

